
FRAMKVÆMDARÁÐ SSA 

 

Fundur nr.  1  2013 – 2014 
 

Fundargerð 
 

Þriðjudaginn 15. október 2013 var haldinn fundur í framkvæmdaráði SSA.  

Fundarstaður: Miðvangur 2-4, 700 Egilsstaðir 

 

Mættir: Valdimar O. Hermannsson, Arnbjörg Sveinsdóttir og Gauti Jóhannesson. 

Þá sat fundinn Ólafur Áki Ragnarsson fulltrúi sveitarstjórnarmála hjá Austurbrú, sem 

ritaði fundargerð. 

 

Formaður Valdimar O. Hermannsson  bauð fundarmenn velkoma og  gengið var til 

dagskrár. 

 

Dagskrá : 

 

1. Farið yfir samþykktir aðalfundar SSA 2013 sem vísað var til stjórnar SSA.  

Samþykkt var að Ólafur Áki Ragnarsson, Stefán Bogi Sveinsson og Arnbjörg 

Sveinsdóttir fari yfir samþykktir SSA , Atvinnuþróunarsjóðs og skipulagsskrá 

fyrir Minningarsjóð Ragnhildar B. Metúsalemsdóttur og Stefáns Péturssonar í 

framhaldi af samþykkt aðalfundar  SSA 2013. Vinnu við yfirferð á  samþykktum 

skal lokið fyrir  1. júní 2014. 

 

2. Ólafur Áki fór yfir umsóknir sem bárust í Minningarsjóð Ragnhildar B. 

Metúsalemsdóttur og Stefáns Péturssonar. Þrettán umsóknir bárust og samþykkt 

var að úthluta kr. 200 þús. til fjögurra aðila, sem er nokkuð umfram það sem 

sjóðurinn hefur til úthlutunar samkvæmt skipulagsskrá. Þá var samþykkt að 

úthluta ekki úr sjóðnum fyrir árið 2014. 

 
3. Farið var yfir skipulag kjördæmaviku þingmanna Norðausturkjördæmis  dagana 

22. – 25. október 2013. Samkvæmt skipulaginu á stjórn SSA ásamt stjórn 

Austurbrúar fund með þingmönnum  þriðjudaginn 22. október nk. milli kl. 15:00 

og kl. 16:00  í Fróðleiksmolanum á Reyðarfirði. 

 

4. Ólafur Áki sagði frá fyrirhugaðri fundarferð stjórnar Sambands íslenskra 

sveitarfélaga, framkvæmdarstjóra  og starfsmanna sviða sambandssins með 

fulltrúum sveitarstjórna á Austurlandi 8. nóvember 2013.  Fundað verður með 

fulltrúum sveitarfélaga á starfssvæði SSA á Egilsstöðum og á Reyðarfirði. 

 

5. Framkvæmdarstjóri og fulltrúi sveitarstjórnarmála eiga fund með Fjárlaganefnd 

Alþingis 29. október 2013. Á fundinum verður farið yfir samþykktir aðalfundar 

SSA 2013, sem varða fjármálaleg samskipti ríkis og sveitarfélaga.  

 
6. Lagðir fram til kynningar minnispunktar frá samráðsfundi stjórnar sambandsins og 

formanna og framkvæmdarstjóra landshlutasamtaka sveitarfélaga sem haldin var í 

Reykjavík 4. október sl. 

7. Lagt fram bréf frá Jöfnunarsjóði sveitarfélaga um skipting framlaga vegna 

samstarfsverkefna. Fram kemur í bréfinu að sjóðurinn hafi til ráðstöfunar kr. 25,0 

millj. til að koma á móts við landshlutasamtökin vegna samstarfsverkefna sem 

samtökin hafa tekið að sér í kjölfar samninga við ríkið.  Hlutur SSA er samkvæmt 

ákvörðun ráðgjafarnefndar sjóðsins kr. 3.469.262,-. 

 
8. Rætt var um samning milli SSA og Austurbrúar . Samning sem tæki á 

verkaskiptingu milli Austurbrúar og SSA. Undir þessum lið kom Stefán Bogi 

Sveinsson inn á fundinn um kl. 17:15 og Ólafur Áki vék af fundi.  

 
9. Önnur mál 

a) Næsti fundur  í stjórn SSA, verður haldinn 31. október nk. Í Breiðdalshreppi. 

 

Fundi slitið um kl. 19:00 

 

Ólafur Áki Ragnarsson,  

 


